«Таулар мен даланың ұштасуы» атты Айтматов оқулары

2019 жылғы 15 мамыр                                                            Нұр-Сұлтан қ.
Қазақстан халқы Ассамблеясының Мәжілістегі депутаттық тобының мүшелері дүниежүзілік әдебиет классигі Шыңғыс Айтматовқа арналған «Таулар мен даланың ұштасуы» атты шығармашылық кешке қатысты. Осы кешке арнайы шақырылған жазушының қарындасы Қырғыз Республикасының қоғам қайраткері Розетта Айтматова ұлы жазушы өмірінің бірқатар сәттерін еске алып, жұртшылыққа баяндап берді. 

Достық үйіндегі кешті «Қырғызстан – Астана» этномәдени бірлестік пен астаналық Қазақстан халқы Ассамблеясы ұйымдастырды. 

Жиында сөз сөйлегендер Шыңғыс Айтматовтың шығармашылығы жан-жақты, терең мазмұнды, біраз жылдар бойы біздің де, шет елдердің де сыншыларының, әдебиеттанушыларының қызығушылығын  тудыруда деп атап өтті. Ол миллиондаған оқырмандардың игі ризашылығына ие болып, қазіргі заманғы әлемдік классиктер қатарына қосылу мүмкіндігін берді.  Айтматовтың шығармалары 150-ден аса тілге аударылып, реалистік прозасы гуманизмге және адамдарға, айналадағы ортаға, бүкіл Жер планетасына деген сүйіспеншілігіне бөленген. Айтматов стратегиялық дүниетаным ойшылдығымен ерекшелінген, ол планетарлық ауқымды идеяларға ықылас білдірген. Ертеректе жазған шығармаларында жазушы қырғыз халқының тыныс-тіршілігі, өмірі, мәдениеті, болмысын суреттесе, әсіресе 80-ші жылдары резонанстық табысқа жеткен «Плаха» және «И дольше века длится день» романдарында ол өзін жер шарының азаматы ретінде көрсете білді. 
Қырғыз Республикасының қоғам қайраткері Розетта Айтматова ағасы жайлы жылы естеліктерімен бөлісіп, қазақтың классик жазушысы Мұхтар Әуезовпен кездес​кен сәттерін әңгімелеп берді. 
Депутат С.Абдрах​манов Қазақстан халқы Ассам​блеясының, оның ішінде Нұр-Сұлтан қаласындағы этно​мәдени бірлестіктердің жақсы бір жаңаша үрдісті қолға ал​ғанын айрықша атап өтті. «Жа​қында «Науаи – Шығыс жұлдызы» атты кешке куә болып, өзбек ағайындармен әйгілі Әлішер Науаи жайлы келелі кеңес құрсақ, бүгін адамзаттың Айтматовын ұлықтап, қырғыз бауырлармен кездесіп отырмыз. Бұл – Ассамблеяға өте жарасатын шара. Біз Қазақстандағы барлық халықты осылай ұлы әдебиеті, ұлы дәстүрі арқылы жақындастыруымыз керек. Шыңғыс ағаның менің өмірімде алар орны ерекше. Ағамыздан алған бір ғана сұхбат – өміріме кең өріс ашты деуіме болады. Айтматовтың қазақ ортасында қадыр-қасиеті өте ерекше. Қазақтың барлық жақсы қасиетін, қаншама уақыт айта алмай келген қайғы-қасіретін әлемге көрсеткен бірегей тұлға», деді депутат.  

Іс-шараға Қазақстан халқы Ассамблеясы Төрағасының орынбасары – Қазақстан Республикасы Президенті Әкімшілігінің Хатшылық меңгерушісі 

Ж.Түймебаев, Қазақстан Республикасындағы Қырғыз Республикасының Төтенше және Өкілетті елшісі Ж. Кулубаев, Нұр-Сұлтан қ. әкімінің орынбасары Е. Қаналимов, профессор, мемлекеттік және қоғам қайраткері М. Жолдасбеков, ҚР Парламентінің депутаттары, Түркия, Әзербайжан, Қырғызстан, Өзбекстан, Тәжікстан елшіліктерінің өкілдері, Қазақстан халқы Ассамблеясының мүшелері, жазушылар, қоғам қайраткерлері, ғалымдар, этномәдени және жастар бірлестіктерінің өкілдері қатысты.  
Іс-шара аясында дөңгелек үстел, «Таулар мен даланың ұштасуы» атты суретшілер көрмесі, жазушылардың жастармен кездесулері, кітаптардың тұсаукесері, «Шыңғыс Айтматов. Дәуір. Тұлға. Гуманизм» («Чингиз Айтматов. Эпоха. Личность. Гуманизм») атты халықаралық эссе конкурсының және «Манас Ааламы» жас манасшылар конкурсы жеңімпаздарын марапаттау, сондай-ақ Нұр-Сұлтан қаласы №79 мектеп-лицейде Ш.Айтматовқа арналған музейдің ашылуы, «Қызыл орамалды шынарым» («Тополёк мой в красной косынке») атты Ш.Айтматовтың повесі бойынша қойылған К.Қуанышбаев атындағы Мемлекеттік академиялық қазақ музыка-драма театрында спектакль өтті. 
